
རྩོམ་སྒྲིག་པ། བུ་མོ་མཆོག2024ལོའི་ཟླ9པའི་ཚེས4ཉིན།

རེས་གཟའ་ལྷག་པ།2 འཕྲིནའཕྲིན་་གསརགསར་་གཡུགཡུ་་ཡིཡི་་མེམེ་་ལོངལོང་།་། qhhnzwb@163.com
རྩོམ་སྒྲིག་པ། དོན་འགྲུབ་སྒྲོལ་མ།

རེས་གཟའ་ལྷག་པ།
2024ལོའི་ཟླ9པའི་ཚེས4ཉིན།མཚཚོ་ལྷོལྷོ་བོ ལྷོད་ཡིཡིག་ཚགས་པར། སྣ་ཚོགས་ཤེས་བྱའི་དགའ་ཚལ།མཚཚོ་ལྷོལྷོ་བོ ལྷོད་ཡིཡིག་ཚགས་པར།

རང་ཚགས་པར་གྱི་འཕྲིན། ཟླ8པའི་
ཚེས28ཉིན། ཁུལ་དམངས་ཆེན་སྐབས་བཅོ་ལྔ་
པའི་གྲོས་ཚོགས་ཐེངས་ལྔ་པའི་འཐུས་མིའི་གྲོས་གཞི་
སྒྲུབ་པའི་བྱ་བའི་སྐུལ་འདེད་གྲོས་བསྡུས་ལ། ཁུལ་
ཨུའི་རྒྱུན་ཨུའམ་ཁུལ་མི་དམངས་སྲིད་གཞུང་གི་ཁུལ་
དཔོན་གཞོན་པ་སུན་ཀྲིན་ཞྭ་ཡིས་གྲོས་ཚོགས་ལ་མགོ་
འཛིན་གནང་བ་དང་གཏམ་བཤད་སྤེལ། ཁུལ་
དམངས་ཆེན་རྒྱུན་ལས་ཨུ་ཡོན་ལྷན་ཁང་གི་ཏང་ཙུའུ་
ཧྲུའུ་ཅི་གཞོན་པའམ་ཀྲུའུ་རིན་གཞོན་པ་ཧྥན་རོན་
ཡོན་གྲོས་ཚོགས་སུ་ཞུགས་ནས་རེ་བ་བཏོན། འཐུས་
མིའི་གྲོས་གཞིའི་སྒྲུབ་པའི་ལས་ཁུངས་སོ་སོའི་འགན་
འཁུར་བློ་མཐུན་གྲོས་ཚོགས་སུ་ཞུགས་པ་དང་། ཁུལ་

སྒྲིག་ཨུའི་ལྟ་སྐུལ་ཨུའི་འབྲེལ་ཡོད་འགན་འཁུར་བློ་
མཐུན་ཡང་གྲོས་ཚོགས་སུ་ཟུར་ཞུགས་བྱས།

གྲོས་ཚོགས་ཀྱིས་ད་ལོར་ཁུལ་དམངས་ཆེན་
རྒྱུན་ལས་ཨུ་ཡོན་ལྷན་ཁང་གིས་གསར་གཏོད་རང་
བཞིན་གྱིས་དམངས་ཆེན་འཐུས་མིའི་གྲོས་གཞི་
བསྒྲུབ་པའི་བསམ་འཆར་གྱི་དང་བྱ་བའི་བྱང་ཚད་
མཐོ་རུ་གཏོང་བའི་བྱ་འགུལ་ལོར་བརྩིས་ཏེ། གྲོས་
གཞི་ནན་སྒྲུབ། གྲོས་གཞིར་ལྟ་སྐུལ། གྲོས་གཞི་དཔྱད་
དཔོག་བཅས་ཀྱི་བྱ་བའི་ལམ་སྲོལ་སྐུལ་འདེད་ལེགས་
པོ་བྱས་པས། འཐུས་མིའི་གྲོས་གཞི་བསྒྲུབ་ལུགས་
གོམ་གང་མདུན་སྤོས་ཀྱི་འཐུས་ཚང་དུ་བཏང་བ་
དང་། གྲོས་གཞི་སྒྲུབ་ལུགས་ཀྱི་བྱ་བའི་ཐད་གྲུབ་

འབྲས་མངོན་གསལ་བླངས་ཡོད། གྲོས་གཞི་བསྒྲུབ་
པའི་ལས་ཁུངས་དག་གིས་གྲོས་གཞི་བསྒྲུབ་པའི་ལས་
འགན་ཏན་ཏིག་སྒོས་ཁྱོན་ཡོངས་ནས་དོན་འཁྱོལ་
ཡོང་བ་བྱས་ནས། ངོས་ཟིན་མཐོར་འདེགས་དང་
དམངས་ཀྱི་འདོད་བློ་ལྟར་གྲོས་གཞི་རེ་རེ་ཆད་ལྷག་
མེད་པར་ལེགས་སྒྲུབ་བྱ་དགོས་པ་ནན་གྱིས་བསྟན།

གྲོས་ཚོགས་སྟེང་། ཁུལ་རིག་གནས་ལུས་
རྩལ་ཡུལ་སྐོར་རྒྱང་སྒྲོག་བརྙན་འཕྲིན་ཅུའུ་དང་
ཁུལ་འཕྲོད་བསྟེན་བདེ་ཐང་ཨུ ་ཡོན་ལྷན་
ཁང་། ཁུལ་ཞིང་ཕྱུགས་ཅུའུ་སོགས་སྡེ་ཁག་
བཅས་ཀྱིས་གྲོས་གཞི་བསྒྲུབ་པའི་བྱ་བའི་ཐད་
གྲོས་མོལ་གཏམ་བཤད་བྱས།།

2024ལོའི་དམངས་ཆེན་འཐུས་མིའི་གྲོས་གཞིའི་བསྒྲུབ་པའི་བྱ་བའི་
སྐུལ་འདེད་གྲོས་ཚོགས་བསྡུས་པ།

ཟླཟླ88པའིཔའི་་ཚེསཚེས2727ཉིནཉིན།། ཁྲིཁྲི་་ཀཀ་་རྫོངརྫོང་་ཀབཀབ་་རོནརོན་་གཞུངགཞུང་་ཡུའུཡུའུ་་ཧྲནཧྲན་་སྡེསྡེ་་བའིབའི་་སྡེསྡེ་་མིམི་་ཚོཚོ་་སྟོནསྟོན་་བསྡུའི་
ལས་ལ་བྲེལ་བཞིན་ཡོད། ད་ལོར་སྡེ་བ་དེའི་འདེབས་འཛུགས་ཁྱིམ་ཚང་ལི་ཐིང་ཝུན་གྱིས་ས་ཞིང་
མུའུ200ལྷག་ཙམ་འགན་གཙང་ལེན་བྱས་ནས་སྒོག་སྨྱུག་བཏབ་པར་ཐོན་འབབ་བཟང་པོ་བླངས་
ཡོད་ཟེར།

རང་ཚགས་པར་གྱི་འཕྲིན། ཁྲི་ཀ་རྫོང་
སྡོད་ཁང་དང་གྲོང་ཁྱེར་གྲོང་གསེབ་འཛུགས་སྐྲུན་
ཅུའུ་ཡིས་མང་ཚོགས་ཉེ་འགྲམ་གྱི་ཚུལ་མིན་སྤྱོད་
ཚུལ་དང་རུལ་སུངས་ཀྱི་གནད་དོན་གཅིག་སྡུད་
དག་ཐེར་བྱ་རྒྱུ་གོ་སྐབས་སུ་བཟུང་སྟེ། བྱ་བ་ཆུང་ངུ་
ནས་མགོ་བརྩམས་ཏེ་གནད་དོན་ཐག་གཅོད་བྱེད་
པ་དང་བྱ་བ་དངོས་སྒྲུབ་ནས་མང་ཚོགས་ཀྱི་སེམས་
ཁྲལ་བྱེད་པའི་དོན་དག་བཅས་ཐག་གཅོད་བྱས་ཏེ།
མང་ཚོགས་ཀྱི་ཐོབ་སྣང་དང་སྐྱིད་སྣང་། བདེ་སྣང་
བཅས་མཐོ་རུ་བཏང་། རྨ་སྲིབ་གྲོང་རྡལ་ཞི་ཅཱ་ཙུའེ་
ས་ཁུལ་གྱི་གཞུང་ལམ2021ལོའི་ཟླ10བར་སྐྲུན་
མགོ་ཚུགས་ཤིང་དང་དུས་ཡུན་ལོ་གཉིས་ཡིན་ལ་
ཨར་ལས་ཀྱི་འགོག་རྐྱེན་དབང་གིས་ད་བར་དུ་

ལེགས་འགྲུབ་མ་བྱུང་བས། ཁྲི་ཀ་རྫོང་གིས་གྲོང་
ཁྱེར་གསར་སྒྱུར་ལ་སྤྱི་འདོམས་སྐུལ་འདེད་གཏོང་
རྒྱུ་དམ་འཛིན་བྱས་ཏེ་ཡུལ་བབ་དང་བསྟུན་པ་དང་
རིམ་དབྱེ་སྐུལ་འདེད་ཀྱི་རྩ་དོན་རྒྱུན་འཁྱོངས་བྱས་
ནས། གྲོང་ཁྱེར་གྱི་གཞུང་ལམ་བསྒྱུར་བཀོད་དང་
འཛུགས་སྐྲུན་ལ་སྐུལ་འདེད་བཏང་ཞིང་། 2024
ལོའི་ཟླ4པར་ཞི་ཅཱ་ཙུའེ་ལམ་ཁུལ་གྱི་རྨོ་འདེབས་
ལམ་བུའི་འཛུགས་སྐྲུན་ལས་གྲྭ་བདེ་བླག་ངང་ལས་
མཇུག་སྒྲིལ་ནས་རླངས་འཁོར་ཤར་གཏོང་ཐུབ་པ་
དང2024ལོའི་ཟླ8པར་ཤང་ཡུན་ལམ་གྱི་གཞུང་
ལམ་འཛུགས་སྐྲུན་ཁྱོན་ཡོངས་ནས་ལས་མཇུག་
སྒྲིལ་ཏེ་བེད་སྤྱོད་གཏོང་མགོ་བརྩམས། དེ་དང་
ཆབས་ཅིག་ཤང་ཡུན་ལམ་སོགས་གཞུང་ལམ་

འཛུགས་སྐྲུན་ལས་གྲྭ་ཁྱོན་ཡོངས་ནས་སྤྱོད་མགོ་
ཚུགས་ཏེ་ས་ཁུལ་གྱི་གཞུང་ལམ་འགྲིམ་འགྲུལ་
འཁོར་བསྐྱོད་ལ་སྔར་ལས་སྐུལ་འདེད་བཏང་ནས་
མཐའ་འཁོར་གྱི་སྡེ་མིར་བདེ་འཇགས་དང་སྟབས་
བདེ་བསྐྲུན་ཡོད། རྗེས་མར་ཁྲི་ཀ་རྫོང་སྡོད་ཁང་
དང་གྲོང་ཁྱེར་གྲོང་གསེབ་འཛུགས་སྐྲུན་ཅུའུ་ཡིས་
དམངས་ཚིས་དོན་དངོས་ལ་དམིགས་ནས། རྒྱ་ཆེའི་
སྡེ་མིར་ལམ་ཁོད་སྙོམས་པ་དང་ཆུ་རྐ་ལེགས་པོ།
གློག་སྒྲོན་གསལ་བ། ལྗང་མདོག་ལྡན་པ་བཅས་ཀྱི་
སྔར་ལས་སྤུས་ལེགས་དང་ལས་ཕྱོད་མཐོ་བའི་གྲོང་
ཁྱེར་ཞབས་ཞུ་མཁོ་འདོན་བྱ་རྒྱུ་རེད།།

ཁྲི་ཀས་དམངས་ཚིས་ལས་གཞི་ལག་བསྟར་བྱས་ནས་དམངས་ལ་ཕན་བདེ་བསྐྲུན་པ།

རང་ཚགས་པར་གྱི་འཕྲིན། ཀོས་ནན་རྫོང་དུག་འགོག་
གཞུང་སྒྲུབ་ཁང་གིས་ཀོས་ནན་རྫོང་ཐར་ཤུལ་ཤང་གི་རྟ་རྒྱུག་
རིག་གནས་ཡུལ་སྐོར་བྱ་འགུལ་སྐབས་བཅུ་དགུ་པ་སྤེལ་བ་གོ་
སྐབས་སུ་བཟུང་སྟེ། ཡུལ་དངོས་སུ་དུག་འགོག་དྲིལ་སྒྲོག་སློབ་
གསོའི་བྱ་འགུལ་སྤེལ།

བྱ་འགུལ་སྤེལ་བའི་སྐབས་སུ། ཀོས་ནན་རྫོང་དུག་
འགོག་གཞུང་སྒྲུབ་ཁང་གི་མི་དམངས་ཉེན་རྟོག་པས་དུག་
འགོག་དྲིལ་སྒྲོག་འགྲེམ་བྱང་བཀྲམ་ནས། དུག་རྫས་ཀྱི་གནོད་
འཚེ་དང་སྔོན་འགོག་ཐབས་རྩལ། དུག་འགོག་བཅའ་ཁྲིམས་
ཁྲིམས་སྲོལ་སོགས་ཀྱི་ནང་དོན་དྲིལ་སྒྲོག་བྱས་ཏེ། ཚང་མས་
ཚེ་སྲོག་ལ་གཅེས་སྤྲས་དང་དུག་རྫས་དང་རྒྱང་དུ་བཀྱེད་
དགོས་པའི་སློབ་གསོ་བཏང་།

ཐེངས་འདིའི་བྱ་འགུལ་ཁྲོད་བསྡོམས་པས་དྲིལ་སྒྲོག་ཡིག་
ཆ500ལྷག་བཀྲམ་པ་དང་། མང་ཚོགས200ལྷག་གི་བློ་འདྲི་དང་
ལེན་བྱས་ཏེ། སྤྱི་དམངས་ཀྱི་དུག་རྫས་ངོས་འཛིན་དང་དོགས་
ཟོན་རང་བཞིན་ནུས་ལྡན་སྒོས་མཐོར་འདེགས་སུ་བཏང་བ་
དང་། དུག་འགོག་དྲིལ་སྒྲོག་གི་ཁོར་ཡུག་ལེགས་པོ་བསྐྲུན། དུས་
མཚུངས་སུ། འབྲེལ་ཡོད་སྡེ་ཁག་བར་གྱི་མཐུན་སྦྱོར་ལ་ཤུགས་
སྣོན་དང་དུག་འགོག་བྱ་བར་སྐུལ་འདེད་བཏང་སྟེ། བདེ་
འཇགས་དང་འཆམ་མཐུན། དུག་བྲལ་བཅས་ཀྱི་སྤྱི་ཚོགས་
ཁོར་ཡུག་ལེགས་པོ་ཞིག་བསྐྲུན་པར་འབད་བརྩོན་བྱས། །

ཀོས་ནན་རྫོང་གིས་དུག་འགོག་དྲིལ་སྒྲོག་
བྱ་འགུལ་སྤེལ་བ།

ཟླ8པའི་ཚེས28ཉིན། ཐུན་རིན་གྲོང་ཁྱེར་གྱིས་
ཀྲུང་ཧྭ་མི་དམངས་སྤྱི་མཐུན་རྒྱལ་ཁབ་བཙུགས་ནས་
ལོ་འཁོར75ལོན་པའི་མུ་འབྲེལ་བྱ་འགུལ་སྐྱེ་ཁམས་
ཁྲོད་ཀྱི་ཐང་ག•ཐང་གའི་ཁྲོད་ཀྱི་སྐྱེ་ཁམས་ཏེ་མིའི་
རིགས་ཀྱི་གཟུགས་མེད་རིག་གནས་ཤུལ་བཞག་རེབ་
གོང་སྒྱུ་རྩལ(ཐང་ག)ལྗོངས་ཕྱིའི་འགྲེམས་སྟོན་བྱ་

འགུལ་རོང་བོ་གྲོང་རྡལ་ཉ་ལུང་སྡེ་བའི་སྐྱེ་ཁམས་
ནགས་ཀླུང་དུ་གཟབ་རྒྱས་ངང་མགོ་བརྩམས་པ་རེད།

ཐུན་རིན་གྲོང་ཁྱེར་གྱིས་ཐོན་ལས་ཀྱི་གནས་
བཞི་འཛུགས་སྐྲུན་དང་། རྒྱལ་སྤྱིའི་སྐྱེ་ཁམས་ཡུལ་
སྐོར་གནས་ཡུལ་ངོ་མཚར་རེབ་གོང་རིག་གནས་ཡུལ་
སྐོར་གྱིས་འཛུགས་སྐྲུན་ལ་སྤུས་ཚད་མཐོ་བའི་སྐུལ་

འདེད་གཏོང་བ་དང་། ཀྲུང་གོའི་ཐང་གའི་ཕ་
སའི”མིང་བྱང་ལ་བརྟེན་ཏེ་ཐང་གའི་སྒྱུ་རྩལ་རིག་
གནས་ཤུལ་བཞག་རྒྱུན་འཛིན་དར་སྤེལ་གཏོང་བ་
དང་། ཐང་གའི་སྒྱུ་རྩལ་ཁྲོད་ཀྱི་བློ་གྲོས་དང་སྐྱེ་ཁམས་
རིག་གནས་སྔོག་འདོན་གཏིང་ཟབ་བྱས་ཏེ། དེང་
རབས་སྤྱི་ཚོགས་ལ་བཏོན་པའི་ཐུན་མོང་མ་ཡིན་པའི་
རིན་ཐང་ལ་ཞིབ་དཔྱད་བྱེད་པ་དང་། ཐང་ག་དང་སྐྱེ་
ཁམས་ཟུང་འབྲེལ་སྒོས་དེང་རབས་ཐང་གའི་སྒྱུ་རྩལ་
གསར་གཏོད་ཀྱི་ལམ་བུའི་ཁྲོད་སྲོལ་རྒྱུན་རིག་གནས་
དང་སྐྱེ་ཁམས་རིག་གནས་འཛུགས་སྐྲུན་འཆམ་
མཐུན་མཉམ་གནས་ཡོང་བར་བརྩོན་ལེན་བྱས་ཡོད།

རྒྱུས་ལོན་པ་ལྟར་ན། རེབ་འདིའི་འགྲེམ་སྟོན་ལ་
རྒྱལ་ཁབ་ཆེན་པོའི་བཟོ་པོ་དང་། གཟུགས་མེད་རིག་
གནས་ཤུལ་བཞག་གི་རེབ་གོང་། སྨྱུག་རྩེའི་སྐྱེ་ཁམས།
རྒྱུད་འདེད་པ་བཅས་སྐྱེ་ཁམས་ཐང་ག་བཤམ་ཁུལ་
བཞི་བཙུགས་ཡོད་པར་སྐྱེ་ཁམས་བརྗོད་གཞི་ཡིན་
པའི་ཐང་ག76བཤམས། ཕབ་འབྲི་ཁུལ་ནི་སྨྱུག་རྩེའི་
བརྡོལ་ཤེས•རི་ཆུའི་དུངས་སེམས་ཞེས་པ་གཙོ་དོན་
ཡིན་པའི“ཀྲུང་ཧྭའི་ཆུ་ལྕོག རྨ་ཆུའི་མགོ་ཁུངས། རབ་
མཛེས་ཀྲུང་གོ གནམ་སྔོ་ཆུ་དྭངས། དགུ་ཆུའི་བཞུར་

རྒྱུན། སྐྱེ་ཁམས་མཛེས་ལྗོངས་བཅས་སྐྱེ་ཁམས་ཕབ་
འབྲི་ཁུལ་དྲུག་བཙུགས་ཡོད་ལ། ཡུལ་དངོས་སུ་ལྷ་
རིས་པ56གིས་ཐུན་མོང་མ་ཡིན་པའི་ཐང་གའི་ཐིག་
རིས་ལ་བརྟེན་ནས་སྐྱེ་ཁམས་མཛེས་ལྗོངས་འབྲི་
བཞེངས་བྱས་པ་དང་། ཁོ་ཚོས་མི་རིགས56མཚོན་
དོན་དུ་བྱས་ཏེ་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་སྐྱེ་
ཁམས་དཔལ་ཡོན་དགོངས་པ་ལག་བསྟར་བྱེད་པ་
དང་མཉམ་དུ་རབ་མཛེས་ཀྲུང་གོའི་རྔམ་བརྗིད་ལྡན་
པའི་མཛེས་རིས་བཞེངས་ཡོད།

རེབ་འདིའི་བྱ་འགུལ་སྟེང་། རྒྱལ་ནང་གི་སྐྱེ་
ཁམས་རིག་གནས་དང་ཐང་ག་སྒྱུ་རྩལ་གྱི་ཆེད་མཁས་
པ་གྲགས་ཅན30ལྷག་ཙམ་དང་། རེབ་གོང་ས་ཁུལ་གྱི་
ཀྲུང་གོའི་བཟོ་རྩལ་མཛེས་རྩལ་མཁས་ཅན8དང་ལྷ་
རིས་པ200ལྷག་ཙམ་ཞུགས་ཡོད། ཞིང་ཆེན་ཕྱི་ནང་
གི་སྐུ་མགྲོན་དག་གིས་སྐྱེ་ཁམས་ཁོར་ཡུག་སྲུང་སྐྱོབ་
དང་ཐང་ག་སྒྱུ་རྩལ་གསར་གཏོད་སོགས་ཀྱི་ཐད་
གཏམ་བཤད་སྤེལ་ནས་དུས་རབས་གསར་པའི་རྒྱབ་
ལྗོངས་འོག་ཐང་ག་སྒྱུ་རྩལ་གྱི་སྐྱེ་སྟོབས་ཀྱི་དཔལ་
འབར་ཞིང་ཤུགས་རྐྱེན་ཟབ་མོ་ཐེབས་ཚུལ་བརྗོད།།

སྐྱེ་ཁམས་ཁྲོད་ཀྱི་ཐང་ག•ཐང་གའི་ཁྲོད་ཀྱི་སྐྱེ་ཁམས།

（པར་ངོས2པར་མཐུད་པ།）རྭ་འཁྱོག་
བཅས་ཀྱི་སྲིད་འཛིན་སྡེ་བ4པོའི་སྔར་ཡོད་ཀྱི་
མ་རྐང་མཉམ་ལས་ཁང་ཧྲག་སྡེབ་བྱས་ཤིང་།
སྡེ་བའི་ཏང་ཀྲི་པུའུ4ལ་མཛུབ་སྟོན་བྱས་ཏེ་
མཚོ་སྔོན་གྱི་ཉི་ཤར་རིག་གནས་ཡུལ་སྐོར་མ་
རྐང་ཚད་ཡོད་ཀུང་ཟི་བཙུགས་པ་དང་། སྡེ་བ་
སོ་སོའི“ཨུ་ཡོན་ལྷན་ཁང་གཉིས”ཀྱིས་ཀུང་
ཟིའི་འགན་གཅིག་ལྕོགས་སུ་བཞེས་ནས།
མནའ་ཆིངས་འཇོག་པ་དང་མཉམ་ཞུགས་
གྲོས་ཚོགས་འཚོགས་པ་སོགས་ཀྱི་རྣམ་པས་
མཉམ་དུ་ཉི་ཤར་ལྗོངས་ཁུལ་གྱི་ཚོང་གཉེར་
ལས་འགན་འཁུར་བཞིན་ཡོད།

རྟ་ནག་མ་གྲོང་རྡལ་གྱི་འཕེལ་རྒྱས་ལ་
ཐད་ཀར་བལྟས་ན། སྐྱེ་ཁམས་ཡུལ་སྐོར་ནི་
རྗེས་འཕེལ་དགེ་མཚན་ཚད་ལས་བརྒལ་བའི་
ཐོན་ལས་ཤིག་ཡིན་པས་ཡུལ་སྐོར་ཚོང་གཉེར་
ཡོང་འཕར་ལ་སྣེ་ཁྲིད་བྱས་ཡོད་པར་མ་ཟད།
མཐའ་འཁོར་མང་ཚོགས་ལ་ཁྱིམ་ཚང་གི་སྒོ་ཁ་
རུ་ལས་ཀར་ཞུགས་པ་དང་འཚོ་བ་རོལ་བའི་
གདམ་གསེས་ཀྱང་ཇེ་མང་དུ་བཏང་ཡོད། རྟ་
ནག་མ་གྲོང་རྡལ་རྒྱབ་ལུང་སྡེ་བའི་འཇིགས་
མེད་རྣམ་རྒྱལ་གྱིས་ལྗོངས་ཁུལ་ནས་ཚོང་ཁང་
ཞིག་གླས་ཏེ་ཚོང་གཉེར་བྱེད་བཞིན་ཡོད། ན་
ནིང་ཟླ་ངོ་གཉིས་ཀྱི་རིང་ལ་སྒོར་ཁྲི1.9བླངས་
པ་དང་། ཡོང་སྒོ་བླངས་རྗེས་ད་ལོ་མུ་མཐུད་
དུ་ཚོང་ལས་གཉེར་རྩིས་ཡོད། ཁོས་ཚོད་
དཔག་བྱས་ན་ཟླ་ངོ་འགའི་ནང་དུ་ཡོང་སྒོ་
ལེགས་པོ་ཞིག་ལེན་ཐུབ།

རྟ་ནག་མ་ལབ་ཙེ་ཁའི་ལྟད་མོ་ལྟ་ས་
ཡིས་གནས་ཤིག་གིས་ཡུལ་ཞིག་ཁྲིད་པའི་
འཕེལ་རྒྱས་མངོན་འགྱུར་བྱུང་ཡོད། སྲིད་
འཛིན་སྡེ་བ4ཡི་སྔོན་ཆད་ཀྱི“གཅིག་པུས་
རྒོལ་བ”ནས“ཚོགས་སྒྲིལ་འཕེལ་རྒྱས”ཀྱི་
བཟང་ཕྱོགས་སུ་འགྱུར་བ་མངོན་འགྱུར་བྱས།
མཚོ་སྔོན་པོ་རྒྱལ་ཁབ་སྤྱི་གླིང་གསར་སྐྲུན་གྱི་
གོ་སྐབས་བཟང་པོ་དམ་འཛིན་བྱས་པ་དང་།
སྐྱེ་ཁམས་ཡུལ་སྐོར་དཔེ་སྟོན་གྲོང་རྡལ་
འཛུགས་སྐྲུན་བྱེད་པ་དམིགས་འབེན་དུ་
འཛིན་པ། སྐྱེ་ཁམས་དམིགས་བསལ་དུ་

འཛིན་པ་གཙོར་འཛིན་བྱེད་པ་བཅས་ཀྱིས་ཉི་
ཤར་བལྟ་སའི་སྤུས་འདེགས་རིམ་འཕར་ལ་
ཕྱོགས་ཡོངས་ནས་སྐུལ་འདེད་བཏང་།

ཡའོ་ཙུན་རོང་གིས་གསར་འགོད་པར།
“ཕྱོགས་གཅིག་ནས་ལས་རྣམ་སྔར་བས་
འཐུས་ཚང་དུ་འགྱུར་བར་སྐུལ་འདེད་བཏང་
བ་དང་། ཕྱོགས་གཞན་ཞིག་ནས་གྲོང་རྡལ་
ཡུལ་ཁོངས་ཀྱི་དཔལ་འབྱོར་འཕེལ་རྒྱས་ལ་སྣེ་
ཁྲིད་བྱས་པས། མིག་སྔར་སྲིད་འཛིན་སྡེ་བ4
ཡི་ཐོན་ལས་འཕེལ་རྒྱས་གྲོང་རྡལ་དུ་སྤར་
ནས། བཟའ་བཏུང་དང་ཞག་སྡོད། ཁྱད་ལྡན་
ཐོན་རྫས་ཕྱིར་འཚོང་སོགས་གཞི་གཅིག་ཏུ་
འདུས་པའི་ཐོན་ལས་ར་བ་ཆེན་པོར་མཉམ་དུ་
མ་དངུལ་བཏང་སྟེ་བསྐྲུན་ནས། སྐྱེ་ཁམས་
སྲུང་སྐྱོང་དང་ལྗང་མདོག་འཕེལ་རྒྱས། གྲོང་
གསེབ་དར་སྤེལ་བཅས་ལ་གཅིག་གྱུར་གྱིས་
སྐུལ་འདེད་གཏོང་རྒྱུ་ཡིན”ཟེར།

རི་ཆུའི་ཐོན་ཁུངས་དེ་དཔལ་འབྱོར་གྱི་
ཕན་འབྲས་སུ་བསྒྱུར་བ་ནི། ཆུ་དྭངས་རི་སྔོ་ནི་
གསེར་རི་དངུལ་རི་ཡིན་པའི་འདུ་ཤེས་ཀྱི་
གསོན་ཉམས་ལྡན་པའི་ལག་ལེན་ཡིན་ལ།
ཐོན་ལས་ཀྱི་འཕེལ་རྒྱས་ལ་དཔལ་འབྱོར་གྱི་
ཕན་འབྲས་ཐད་ཀར་བླངས་པ་ལས་གཞན།
ཚད་རིམ་ངེས་ཅན་ཞིག་གི་སྟེང་ནས་མཐའ་
འཁོར་གྱི་བཟའ་བཏུང་དང་སྡོད་ཁང་སོགས་
ཀྱི་ལས་རྣམ་རྒྱུག་པོར་བཏང་བའང་ཡིན།

བུམ་པ་འགྲུལ་ཁང་ནི་རྟ་ནག་མ་གྲོང་
རྡལ་བུམ་པ་དེའུ་སྡེ་བའི་ཐུན་མོང་ཐོན་ལས་
ར་བ་རེད། མཚོ་སྔོན་པོ་དང་ཧ་ལམ་སྤྱི་ལེ4མ་
གཏོགས་མེད་པས་འགྲུལ་ཁང་དེ་ནི་ཡུལ་སྐོར་
པ་རྣམས་ཞག་འདུག་བྱས་ཏེ་མཚོ་ལ་ལྟ་ས་
ཆེས་ལེགས་པོ་ཞིག་ཏུ་གྱུར་ཡོད། བུམ་པ་དེའུ་
སྡེ་བའི་ཏང་ཀྲི་པུའུ་ཧྲུའུ་ཅིའམ་སྡེ་བའི་ཨུ་
ཡོན་ལྷན་ཁང་གི་ཀྲུའུ་རེན་རྡོ་གྲུབ་ཚེ་རིང་
གིས། བུམ་པ་འགྲུལ་ཁང་ནི་སྡེ་བའི་ཐུན་མོང་
ཐོན་ལས་ཡིན་ལ། 2019ལོའི་ཟླ6པར་གཞན་
ལ་གླས་པ་ཡིན། གླ་ཡུན་ལོ་ངོ6ཡིན་ལ། ཡོང་
སྒོ་སྒོར་ཁྲི200མངོན་འགྱུར་བྱ་ཐུབ། མིག་
སྔར་སྡེ་བའི་ནང་དུ་སྒེར་གཉེར་འགྲུལ་ཁང་

ཡང་ཧ་ལམ15ཡོད་ལ། ཡོང་སྒོའང་མངོན་
གསལ་གྱིས་འགྱུར་ལྡོག་བྱུང་ཡོད་ཟེར།

སྐྱེ་ཁམས་ཐོན་ཁུངས་ཀྱི་ལེགས་ཆ་ལ་
བརྟེན་ནས་སྐྱེ་ཁམས་ཡུལ་སྐོར་ནི་མཚོ་སྔོན་གྱི་
ཆེས་དགེ་མཚན་ལྡན་པའི་ལྗང་མདོག་ཐོན་
ལས་སུ་གྱུར་ལ། རི་ཆུའི་ཐོན་ཁུངས་ལ་རིན་
ཐང་ལྡན་ཞིང་ཡོང་སྒོ་བསྐྲུན་ཐུབ་པ་ལག་ལེན་
གྱིས་ར་སྤྲོད་བྱས་ཡོད། ད་ལྟ་རྒྱ་ཆེའི་མཚོ་
མཐའི་མང་ཚོགས་ཀྱིས་སྐྱེ་ཁམས་ཁོར་ཡུག་
བཟང་པོར་བརྟེན་ནས། འཕེལ་རྒྱས་ཀྱི་གོ་
སྐབས་སྔར་ལས་མང་པོ་རྙེད་ཡོད་པས་ཧ་ཅང་
དགའ་ཡོད། སྲོལ་རྒྱུན་གསོ་སྤེལ་ལས་རིགས་
ནས་སྐྱེ་ཁམས་ཡུལ་སྐོར་ལས་རིགས་ལ་ཞུགས་
ཏེ་ལས་རྣམ་ཉིན་རེ་བཞིན་འཐུས་ཚང་དུ་
གཏོང་བའི་ཁྲོད་དུ་ཡོང་སྒོའི་གྲུབ་ཚུལ་ལ་
འགྱུར་ལྡོག་མངོན་གསལ་བྱུང་བར་མ་ཟད།
ལྟ་བ་དང་རིག་ལམ་ལའང་ཉིན་རེ་བཞིན་
འགྱུར་ལྡོག་བྱུང་བ་དང་། ལྗང་མདོག་འཕེལ་
རྒྱས་ནི་རྟག་བརྟན་གྱི་བརྗོད་དོན་དུ་གྱུར་
ཡོད།

མཉམ་དུ་སྲུང་སྐྱོང་བྱས་པ་ལས་སྒོ་
འབྱེད་རྒྱ་ཆེར་མི་བྱེད་པ་རྒྱུན་འཁྱོངས་བྱེད་པ་
དང་། གུས་ཞེད་ཀྱི་བསམ་པས་སྐྱེ་ཁམས་ལ་
སྲུང་སྐྱོང་ལེགས་པོ་བྱེད་པ་དང་ལུགས་མཐུན་
གྱིས་ཡུལ་སྐོར་འཕེལ་རྒྱས་གཏོང་བ། ཡང་
དག་གི་རིག་ལམ་གྱིས་འཕེལ་རྒྱས་ཀྱི་ཐབས་
ལམ་འཚོལ་བ་བཅས་བྱ་དགོས། མ་འོངས་
པའི་འཆར་འགོད་ཁྲོད། རྟ་ནག་མ་གྲོང་རྡལ་
གྱིས་ས་ཁོངས་དང་ཐོན་ཁུངས། ཐོན་ལས་
གསུམ་གྱི་དགེ་མཚན་བསྟུད་མར་འདོན་སྤེལ་
བྱས་ཏེ། སྐྱེ་ཁམས་ཡུལ་སྐོར་དང་སྐྱེ་ཁམས་
ཚན་རིག་ཁྱབ་གདལ་གཏོང་བ་གཉིས་མཉམ་
དུ་འཛིན་པ། སྲོལ་རྒྱུན་གྱི་ལྟད་མོར་ལྟ་སྟངས་
ནས་གཅིག་བསྡུས་དང་རྒྱུན་སྐྱོང་ཐུབ་པའི་སྐྱེ་
ཁམས་ཡུལ་སྐོར་ལ་སྤུས་འདེགས་བྱས་ཏེ། སྐྱེ་
ཁམས་ཁོར་ཡུག་སྲུང་སྐྱོང་དང་ལྗང་མདོག་
འཕེལ་རྒྱས་ཀྱི་ལག་ལེན་སྔར་ལས་གསོན་
ཉམས་ལྡན་དུ་འཇུག་རྒྱུ་རེད། །

རང་ཚགས་པར་གྱི་འཕྲིན། སྔོ་བསངས་ཀྱི་
མཚེའུ་དང་ལྗང་མདོག་གི་རི་བོའི་བར་ནི་མཚོ་སྔོན་
པོའི་ཉི་ཤར་ལ་བལྟ་ས་ཆེས་ལེགས་པོ་ཡིན། མཚོ་ལྷོ་བོད་
རིགས་རང་སྐྱོང་ཁུལ་གུང་ཧོ་རྫོང་རྟ་ནག་མ་གྲོང་རྡལ་
ནི་ཚང་མའི་དོ་སྣང་བྱ་ཡུལ་དུ་གྱུར་ཡོད་པར་མ་ཟད།

“ཉི་ཤར་གྲོང་རྡལ”གྱི་སྙན་གྲགས་ཐོབ་ཡོད། ཞོགས་
པར་ཉི་མ་མཚོ་ངོས་ལས་ཤར་པ་ན་ནམ་མཁའ་དང་
མཚོ་མོ་གཅིག་ཏུ་འདྲེས་ཏེ་པིར་རིས་ཤིག་དང་འདྲ། དྲ་
གྲོགས་རྣམས་ཀྱིས་ཉི་ཤར་མཛེས་ལྗོངས་གྲོགས་ཚོམས་
སུ་བསྐུར་བ་དང་བསྟུན་ནས། ཡུལ་སྐོར་པ་ཚོགས་དང་
ཚོགས་བྱས་ཏེ་ཡུལ་དེར་སླེབས་ཤིང་། དེ་ནི་སྐྱེ་ཁམས་

ཡུལ་སྐོར་གྱིས་འཕེལ་རྒྱས་དང་དམངས་ཚིས་སྣེ་ཁྲིད་
བྱས་པ་ཡིན་ལ། སྐྱེ་ཁམས་སྲུང་སྐྱོབ་ཐད་ལའང་དོན་
སྙིང་ཆེན་པོ་ལྡན།

རྟ་ནག་མ་ནི་ཉི་ཤར་ལ་བལྟ་ས་ཡིན་པས་མིང་དུ་
གྲགས། ད་ལྟ་ལེགས་ཆ་དེ་ལ་བརྟེན་ནས་ཐུན་མོང་མ་
ཡིན་པའི་སྐྱེ་ཁམས་ཐོན་ཁུངས་ཀྱི་རིན་ཐང་ཆེས་ཆེ་བ་
མངོན་འགྱུར་བྱས་ཡོད། རྟ་ནག་མ་ལབ་ཙེ་ཁའི་ལྟད་མོ་
བལྟ་ས་རུ་ཐོན་དུས། ཡུལ་སྐོར་པ་རྣམས་གྲལ་ཕྲེང་རིང་
པོ་བསྒྲིགས་ཤིང་ཡུལ་སྐོར་རླངས་འཁོར་དུ་བསྡད་དེ་གོ་
རིམ་ལྡན་པའི་སྒོ་ནས་ལྟད་མོ་བལྟ་ས་རུ་འགྲོ་བཞིན་
འདུག རྟ་ནག་མ་གྲོང་རྡལ་གྱི་དམངས་ཆེན་ཀྲུའུ་ཞི་

ཡའོ་ཙུན་རོང་གིས“ན་ནིང་གི་ཟླ7པ་ནས་ལྟད་མོ་བལྟ་
ས་དེ་ཚོད་ལྟའི་ཚུལ་དུ་བཙུགས་པ་ནས་ད་ལོའི་ཟླ5པའི་
བར། ཡུལ་སྐོར་ཡོང་སྒོ་སྒོར་ཁྲི850བླངས་ཡོད”ཟེར།

རྟ་ནག་མ་ལབ་ཙེ་ཁའི་ལྟད་མོ་བལྟ་ས་ཡིས་རྟ་
ནག་མ་གྲོང་རྡལ་གྱི་བུམ་པ་དེའུ་དང་བྲག་འཁྱོག རྒྱབ་
ལུང་། རྭ་འཁྱོག་བཅས་སྲིད་འཛིན་སྡེ་བ4ལ་མཉམ་དུ་
ཕན་ཐོགས་ཤིང་། ཏང་རྩ་འཛུགས་དང་མཉམ་འབྲེལ་
མཉམ་ལས་ཁང་།（ཀུང་ཟི）ཞིང་ཁྱིམ་བཅས་ཀྱི་གཉེར་
སྟངས་ལ་བརྟེན་ནས་ན་ནིང་སྡེ་བ་རེར་སྒོར་ཁྲི100ཡི་
ཁེ་སྤོགས་བགོས་པ་དང་། དེ་དག་སྡེ་བའི་ཐུན་མོང་
དཔལ་འབྱོར་རྒྱ་ཆེར་གཏོང་བའི་སྟེང་བཀོལ་ཡོད།

ཏང་འཛུགས་ཀྱིས་སྐྱེ་ཁམས་སྲུང་སྐྱོང་དང་གྲོང་
གསེབ་དར་སྤེལ། རིག་གནས་ཡུལ་སྐོར་མཉམ་འདྲེས་
བཅས་ཀྱི་འཕེལ་རྒྱས་ལ་སྣེ་འདྲེན་པ་རྒྱུན་འཁྱོངས་བྱས་
ཏེ། ཀྲི་པུའུ་དེ་ཐོན་ལས་ཀྱི་མུ་ཕྲེང་སྟེང་དུ་འཛུགས་པ་
དང་ཏང་ཡོན་ཡང་ཐོན་ལས་ཀྱི་མུ་ཕྲེང་སྟེང་དུ་
འཛོམས་པ། ཞབས་འདེགས་ཀྱང་ཐོན་ལས་ཀྱི་མུ་ཕྲེང་
སྟེང་དུ་ཞུ་བ་བཅས་ལ་ཧུར་བརྩོན་གྱིས་སྐུལ་འདེད་
བཏང་བ་དང་།“1+4+N”ཡུལ་སྐོར་ཐོན་ལས་ཀྱི་
ཏང་འཛུགས་མནའ་འབྲེལ་ཨུ་ཡོན་ལྷན་ཁང་བཙུགས་
ཏེ། བུམ་པ་དེའུ་དང་བྲག་འཁྱོག རྒྱབ་ལུང་།（འཕྲོ་མ་
པར་ངོས3པར་གཟིགས།）

མཚོ་སྔོན་པོའི་འགྲམ་རྒྱུད་ཀྱི་ལྟ་ན་སྡུག་པའི་མཛེས་ལྗོངས།

རང་ཚགས་པར་གྱི་འཕྲིན། ཟླ8པའི་ཚེས31ནས་
བཟུང་རང་ཁུལ་གྱི་སློབ་གྲྭ་ཆེ་འབྲིང་ཆུང་གསུམ་གཅིག་རྗེས་
གཉིས་མཐུད་ངང་སློབ་མགོ་ཚུགས་ཤིང་། སློབ་གྲྭ་སོ་སོའི་ཉེ་
འཁོར་དུ་འགྲིམ་འགྲུལ་ཉེན་རྟོག་པས་འགྲིམ་འགྲུལ་བཀོད་
འདོམས་བྱེད་བཞིན་དུ་སློབ་མ་དང་ཁྱིམ་བདག་ཚོར་འགྲིམ་
འགྲུལ་བདེ་འཇགས་ལ་དོ་སྣང་བྱེད་དགོས་པའི་དྲན་སྐུལ་
བྱས་ཤིང་། གོ་རིམ་ལྡན་པའི་ངང་སློབ་མ་དང་ཁྱིམ་བདག་ལ་
ཁྲིད་སྟོན་བྱས་ནས་སློབ་མ་བདེ་འཇགས་ངང་སློབ་གྲྭར་ལོག་
རྒྱུ་འགན་ལེན་བྱས།

སློབ་གྲྭ་སོ་སོས་སློབ་མ་ཚོར་གསོན་ཉམས་དོད་ལ་སྤྲོ་
སྣང་ལྡན་པའི་སློབ་མགོ་ཚུགས་པའི་སློབ་ཚན་དང་པོ་བཀོད་
སྒྲིག་བྱས་ཏེ་ཕྲུ་གུ་ཚོ་དང་མཉམ་དུ་སློབ་སྐབས་གསར་པའི་
ཕུགས་འདུན་དོན་གཉེར་གྱི་ལམ་ལ་ཆས།

ས་གནས་སོ་སོའི་སློབ་གྲྭ་ཁག་གིས་སློབ་མགོ་ཚུགས་
པའི་སློབ་ཚན་དང་པོའི་ནང་དོན་ཕུན་སུམ་ཇེ་ཚོགས་སུ་
བཏང་ནས་སློབ་མས་ཀྲུང་ཧྭ་མི་རིགས་ཀྱི་གཅིག་མཐུན་
འདུས་གྲུབ་ལ་ངོས་འཛིན་བྱ་རྒྱུར་ཤུགས་སྣོན་པ་དང་། ལྟ་
འདོད་ལ་ཉན་སྤྲོ་བའི་བྱ་འགུལ་སྤེལ་ཏེ། རྒྱ་ཆེའི་སློབ་མས་
ཀྲུང་ཧྭ་མི་རིགས་ལ་གཏོགས་སེམས་དང་མོས་སེམས། གཟི་
བརྗིད་ཀྱི་བསམ་པ་བཅས་བཅངས་ཤུགས་ཆེ་རུ་བཏང་། །

རང་ཁུལ་གྱི་སློབ་གྲྭ་སོ་སོས་སློབ་
སྐབས་གསར་པ་བསུས།

མཚོ་སྔོན་པོའི་འགྲམ་རྒྱུད་ཀྱི་ལྟ་ན་སྡུག་པའི་མཛེས་ལྗོངས།

ཤོག་བྱ་གཏོང་བ་ནི་མཇིང་ཚིགས་ནད་ཡང་མོ་ཕོག་པའི་ནད་པར་
ཤིན་ཏུ་འཚམ་པའི་འགུལ་སྐྱོད་ཅིག་རེད། འགུལ་སྐྱོད་འདི་ནི་བདེ་
འཇགས་དང་ནུས་ལྡན་ཡིན་པར་མ་ཟད། སྟབས་བདེ་དང་སྤྲོ་སྣང་ལྡན་
པ་ཞིག་ཀྱང་རེད།

ཤོག་བྱ་བར་སྣང་དུ་འཕུར་སྐབས། ང་ཚོས་མགོ་བོ་ཡར་བཀྱགས་
ནས་རང་དབང་མེད་པར་ལག་གི་སྐུད་པ་སྙོམས་སྒྲིག་བྱེད་པར་གྲ་སྒྲིག་
བྱས་ཡོད། ཤོག་བྱ་བར་སྣང་དུ་བརྟན་པོར་གཡོ་བ་དང་བསྟུན་ནས། ང་
ཚོས་དུས་ངེས་མེད་དུ་མགོ་བོ་འཁོར་འཁོར་བྱས་ཏེ་ཤོག་བྱའི་འཁོར་
ཕྱོགས་ལ་ལྟ་ཞིབ་བྱེད་དགོས་པས། གོ་རིམ་འདིས་དུས་ཡུན་རིང་པོར་
གནོན་ཤུགས་ཐེབས་པའི་མཇིང་ཚིགས་ལ་བག་ཕེབས་ཀྱི་གོ་སྐབས་ཡག་
ཤོས་འདོན་ཐུབ། མཇིང་པ་དང་ཕྲག་པའི་ཤ་གནད་ལའང་སྦྱོང་བརྡར་
གང་ལེགས་ཐོབ་ནས། མཇིང་པ་དང་ཕྲག་པའི་ཕྲུམ་རུས་སྲ་མཁྲེགས་སུ་
གཏོང་བ་དང་ངལ་དུབ་སེལ་བར་ཕན་ཞིང་། ཚིགས་རྒྱུས་མཉེན་ཤུགས་
ཇེ་དྲག་ཏུ་བཏང་ནས། མཇིང་ཚིགས་ཀྱི་སྟབས་བསྟུན་རང་བཞིན་དང་
བརྟན་བརླིང་རང་བཞིན་ཇེ་མཐོར་གཏོང་ཐུབ།

དེ་དང་མཉམ་དུ། ཤོག་བྱ་གཏོང་སྐབས་མཇིང་པའི་ཟུར་མང་པོའི་
འགུལ་སྐྱོད་དང་རྒྱུག་པའི་དུས་ཀྱི་གོང་འོག་འཕར་ཆག་གི་འདར་འགུལ་
ལས་གནོན་ཤུགས་ལ་འགྱུར་ལྡོག་བྱུང་བ་དང་། མཇིང་ཚིགས་དང་སྒལ་
ཚིགས། ཕྲུམ་རུས་ཀྱི་འཚོ་བཅུད་བརྗེ་རེས་ལ་སྐུལ་སྤེལ་བྱས་ཏེ། མཇིང་
ཚིགས་རྒས་འགྱུར་དང་སྒལ་ཚིགས་འབུར་བ་སྔོན་འགོག་བྱེད་ཐུབ།

དེ་ལས་གཞན། ཤོག་བྱ་གཏོང་སྐབས་ངེས་པར་དུ་གཤམ་གྱི་
གནད་འགའ་ལ་མཉམ་འཇོག་དགོས།

གཅིག ངེས་པར་དུ་ཁྲིམས་མཐུན་དང་བདེ་འཇགས་ཀྱི་ཁོད་
ཡངས་ས་ནས་ཤོག་བྱ་བཏང་སྟེ། གློག་སྐུད་དང་ཆུ་རྒྱུན། ཐོག་ཁང་། ཞིང་
ས་སོགས་ཀྱི་ས་ཁོངས་ལ་གཡོལ་དགོས།

གཉིས། དབྱར་དུས་ཉིན་མཚན་གྱི་དྲོད་གྲང་ཧེ་བག་ཅུང་ཆེ་བས།
དྲོད་གྲང་གི་འགྱུར་ལྡོག་ལྟར་ལྭ་བ་དྲོན་པོ་གྱོན་དགོས་ལ། ཆར་འབབ་
དུས་ཤོག་བྱ་གཏོང་མི་རུང་།

གསུམ། ཤོག་བྱ་གཏོང་བའི་དུས་ཚོད་ནི་སྔ་དྲོ་དང་ཕྱི་དྲོའི་ཚ་བ་མི་
ཆེ་བའི་དུས་སྐབས་གདམ་ན་ལེགས།

བཞི། ཤོག་བྱ་བཏང་ན་མཇིང་ཚིགས་ཀྱི་ནད་ཡང་མོའི་ནད་
རྟགས་སེལ་ཐུབ་པ་དང། གལ་ཏེ་ཁྱེད་ལ་རྐང་ལག་སྦྲིད་ནས་ཤེད་མེད་
པའམ་མགོ་ཡུ་འཁོར་ནས་སྐྱུག་མེར་ལངས་པ། ན་ཟུག་དྲག་པོ་ལངས་པ་
སོགས་མཇིང་ཚིགས་ཀྱི་ནད་རྟགས་ལྕི་མོ་མངོན་ཚེ། མཇིང་ཚིགས་ལ་
གནོད་པའི་འགུལ་སྐྱོད་གཏན་ནས་བྱེད་མི་རུང་བར་དུས་ཐོག་ཏུ་སྨན་
པར་སྟོན་དགོས།

ལྔ། གལ་ཏེ་ཁྱེད་ཀྱིས་རང་ཉིད་ཀྱི་མཇིང་ཚིགས་ནད་ཀྱི་གནས་
ཚུལ་གསལ་བོར་མི་ཤེས་ཚེ། དུས་ཐོག་ཏུ་ཆེད་ལས་སྨན་པར་འདྲི་ཞིབ་
བྱེད་དགོས་སོ། །（ཡོང་ཁུངས། མཚོ་སྔོན་བོད་ཡིག་གསར་འགྱུར།）

ཤོཤོག་བྱ་བཏང་ན་མཇིཇིང་ཚིཚིགས་
ནད་གསཤོ་ཐུབ་བམ།


